
Tummstõk čääʹccjååttlõklääʹjj (782/2019 meâldlast ǩiõld-  da 
rääʹjtemääʹššest  

Eʹtǩǩõs 
 

Eʹtǩǩõõzz raajji 

Aanar kåʹdd 

 

Eʹtǩǩõõzz pvm. 

7.9.2020 

Eʹtǩǩõs 

Čääʹccjååʹttemneävvain liikkummuš kuõskki 20 ǩm/č hooddrääʹjtõõzz da päärtõõǥǥ raajjâm 
ǩiõlddi meärrummuš Âʹvveljoʹǩǩe, Âʹvvel siid vuõjdõõttâmreedd puõtt. 

Vuâđđõõzz  
Eʹtǩǩõõzz vuâđđan lij vuõjdõõttâmreedd čääʹccvuuʹd staanvuõđ pueʹrummuš. 
 

Ääʹšš ǩiõttʼtõõllmõš 
 
Kuultummuš 
Eʹtǩǩõõzzâst lij kuultum da äʹššǩeeʹrj liâ leämmaš vueiʹnnemnalla 4.2.-25.2.2022 ääiʹj 
Traficom neʹttseeidain. Eʹtǩǩõõzz kuultummšest lij iʹlmmtum 2.2.2022 Inarilainen 
gaʹzaaʹtest. 
  
Raukkum ceälkkmõõžž 
Eʹtǩǩõõzzâst lij raukkum ceälkkmõš Lappi ELY – kõõskõõzzâst da Lappi pååʹles-
stroiʹttlest. 
 
Vuäǯǯum ceälkkmõõžž 
Lappi ELY- kõõskõõzz ceälkkmõõžž mieʹldd Âʹvvel siidâst ǩieʹzz vueʹll- da kõskk-
kolggâm poodd vuõjdõõttâmredd lij veeidas, vuõddâsreedd kookkadvuõtt lij 450 m. 
Vuõddâsreedd puõttlest čääʹccvuuʹd kobddâdvuõtt lij 80–90 m.  Âʹvveljokk kolgg 
meâlǥa vuõjdõõttâmreedd puõttlest.  
Kuuitâǥ jõs vuõjdõõttmõʹšše vaʹrrjum čääʹccvuʹvdd vuäll Âʹvveljooǥǥ kõskkpääiʹǩ räjja 
(40 m reeddast), kuâđđai vuâsttapuõtti võnnsi teivvmõʹšše 20–30 m čääʹccjuõtt, ǥu 
veâl väʹldde lokku 15 m kõõsk vuõjdõõttjid da vueʹsttreeddast 5 m kõõsk riddu. Tâʹl ǥu 
võõnâs mâânn rääi 20 ǩm/č hooddin vuõjdõõttjin vuâlla 15 m ǩeeʹjjest, ǩiččlâsttmõš 
vuõjdõõttjid ij leäkku ELY- kõõskõõzz vueinâlm mieʹldd pueʹrr. 

http://www.traficom.fi/

Võnnsi kõõsk õõlǥči leeʹd vuõjdõõttji da vuâsttapuõtti võnnsi ceälkkmõõžž 
mieʹldd 15 m, što staanvuõtt ouddlest ärvvtõõleen lij riʹttjeei eʹtǩǩõsttum 
hooddin. Eʹtǩǩõs teâudd ELY-kõõskõs miõlâst vääʹneld täid kõõskid. 
Vuõjdõõttâmreedd čääʹccvuuʹd staanvuõđ vueiʹtte ceälkkmõõžž mieʹldd 
pueʹreed, jõs vuõjdõõttmõʹšše õõlǥtum čääʹccvuuʹd mieʹrkkee ǩiõudivuiʹm da 
päällain. Vuõidõõttâmreddvuuʹd veeidasvuõtt rääjj päällain rääʹjtõõzz 
väʹǯǯlõssân kå. vuõjdõõttâmreeddast. Võnnsi, čääʹccskoottri da vuõjdõõttâmreddvuuʹd 
õõʹnnimeäʹr liâ pââštpeeiʹvin seämmaäiggsânji šuur. Âʹvveljooǥǥâst önnum võnnâz liâ 
u’cc – kõskkšuur võnnâz, koi mâʹŋŋmoottri viõkkvuõtt lij 3–30 hv da jooǥǥâst liikkee 
še čääʹccskoottrivuiʹm. ELY- kõõskõs ǩečč, što 20 ǩm/č hooddrääʹjtõs lij čuu’t jiânnai 
samai vuõjdõõttâmreddvuuʹd puõttlest 300–350 m määʹtǩest. Hooddrääʹjtõs õõlǥči 
meärtõõllâd rääʹjtemvuuʹd ǩeäʹʒʒummus pääiʹǩ mieʹldd da kriitlummuš 
vuâsttapue’ttemvue’jj vueiʹnnemkuuʹlmest. Ceâlai rääʹjtemvuuʹd veeidasvuõtt (1200 
m) čääʹccjååttlõõǥǥ vueiʹnnemkuuʹlmest lij kuuitâǥ nuʹbbsâjjsaž, ǥu vaarrpaaiʹǩid põrǧǧe 
ouddlest čõggad. Čääʹccjååttlõklääʹjj meâldla rääʹjtemvuuʹd õõlǥtõs le’žži 
hooddrääʹjtõõzzin pueʹreed vuõjdõõttâmpääi’ǩ da čääʹccjååttlõõǥǥ staanvuõđ 
rääʹjtemvuuʹd ǩeäʹʒʒummus pääiʹǩest.  

Ceälkkmõõžžâst tueʹtte še, što vuõjdõõttâmreddvuuʹdest liâ määŋgnallšem õõʹnniäʹrttel; päärna, 
nuõr da puärrsab oummu, kooi oodd arvvtõõllâd vuõjdõõttâmpääi’ǩ seämmaäiggsânji čääʹccjååttlõʹǩǩe 
ij leäkku veäʹltteǩani riʹttjeeʹes. Lââʹssen puk võõnâs- da čääʹccskoottri jååʹđteei jiâ vueʹj 
hooddrääʹjtõõzzi mieʹldd. Vue’llʼlab hooddrääʹjtõs raʹvvai riʹttjee’jen veeidas da naʹddjõõzz 
vuõjdõõttâmpääi’ǩ, leša ij cõõgg vääivte’mes võnnsivui’m da čääʹccskoottrivui’m liikkummuš. 
Staanvuõđ pueʹreem lââʹssen hooddrääʹjtõõzzin vueiʹtte ELY- kõõskõs mieʹldd uuʹcceed 
čääʹccjååttlõõǥǥ raajjâm päärrdõõǥǥi šõddmõõžž (redderoosia, võnnsi seâllmõš moostâst), 
uuʹccad groom reddaazztõʹsse de vueiʹtlvânji uuʹccad čääʹccskoottri groom puʹhttem vuejjamnää’l, 
joorteeʹl päärai vuâstta vuejjmõõžž. Rääʹjtempääiʹǩ mieʹrkkummuš lij plaanâst eʹtǩǩuum riʹttjeeʹjin 
naaʹlin.  ELY-kõõskõs ǩečč, što eʹtǩǩõsttum 1200 m rääʹjtempäikka 12–15 ǩm/č hooddrääʹjtõs 
pueʹrad Âʹvvel vuõjdõõttâmreedd čääʹccvuuʹd staanvuõđ raajjǩâni šuurab jieʹtt čääʹccjååttlõʹǩǩe.  

Lappi pååʹles-stroittel ceälkkmõõžžâst eʹtǩǩõs vueiʹnne vuâđđtõllum. Ceälkkmõõžžâst peäggte, 
što pakk ǩieʹsspeeiʹvin vuõjdõõttâmredd nåårr jiânnai juõʹǩǩ âkksaid pääiklaid riddu da što päärna 
voʹddâʹtte vuõjjâd jooǥǥ rââst. Tõn määiʹnest hooddrääʹjtõs pueʹrad pååʹles vueinâlm mieʹldd 
võnnsin jååʹtti vueiʹtlvažvuõđid vuâmmšed jooǥǥâst vuõidõõttjid. Seämma lij še ooudâst peäggtum 
määʹinest päärai raajjâm ǩiõld ceälkkmõõžž mieʹldd vuâđđtõllum. Eʹtǩǩõs päärai raajjâm ǩiõlddan 
da 20 ǩm/č rääʹjtõs pueʹrad pååʹles-stroittel vueinâlm mieʹldd vuõjdõõttâmreedd staanvuõđ. 
Eʹtǩǩõõzz stään tõt, što čääʹccjååttlõk lij šõddâm mõõnnieeʹjjin.  Neävv liâ määŋgpeällstõõvvâm da 
čääʹccskoottri âânnmõš lij Âʹvvlest lâʹssnam. Čääʹccskoottrid âʹnne ǩieʹsspoddân jeärmõzzân 
Âʹvveljooǥǥâst, ǥu jokkvuʹvdd lij sueʹjjsab. Rääʹjtõõzz liâ ceälkkmõõžž mieʹldd nääiʹt ååreen tõn 
vuâstta še vuâđđtõllum. Ceälkkmõõžžâst tueʹtte rääʹjtõõzz uuʹcceʹmmen še groomjieʹttid.  Pååʹles-
stroittel ceälkkmõõžž mieʹldd eʹtǩǩõsttum rääʹjtemplaan liâ mäʹrddnalla vuâđđtõllum 
järrsi kå. čääʹccvuuʹd õõʹnnji staanvuõđ pueʹrummšen. Seämma ääiʹj še pirrõʹsse 
moottrinjååʹtti čääʹccjååttlõkneävvai puhʹttem groomjieʹtt occan tõin čeâstai aazztum 
palddsain vuuʹdin. Lââʹssen rääʹjtemvuuʹd åålǥbeälla kuâđđai pååʹles-stroittel vueinâlm 
mieʹldd samai riʹttjeeʹjen čääʹccvuuʹd, koid aiggum rääʹjtõõzz jiâ puäđče kuõskkâd.  

Mošttʼtõõzz da jeeʹres ceälkkmõõzz 
Eʹtǩǩõõzz diõtt jiâ kuâđđam mošttʼtõõzzid.   
 
Jååttlõk- da saǥǥtemkoontâr Traficom mieʹrrad čääʹccjååʹttemneävvain liikkummuš 
kuõskki 20 ǩm/č hooddrääʹjtõõzz da päärai raajjâm ǩiõlddi Âʹvveljoʹǩǩe, Âʹvvel siid 
vuõidõõttâmreedd ouʹdde karttvälddõõǥǥ meâldlânji. 

Tuʹmmstõk 
 
Vuâđđõõzz 
Čääʹccjååttlõk 101 § mieʹldd Jååttlõk- da saaǥtemkoontâr vuäitt ǩeʹldded 
čääʹccjååʹttemneävvain liikkummuž mieʹrrääiǥas leʹbe äiʹǧǧaaiʹjin mieʹrruum 
čääʹccvuuʹdest leʹbe rääʹjted tõn, jõs ǩiõld leʹbe rääʹjtõs tuʹmmje tarbblõžžân jååttlõõǥǥ, 
pirrõõzz, kueʹllšeeʹllem leʹbe jeeʹres jieʹllemvueʹjj sueʹjjeem diõtt leʹbe luâđ âânnmõš 
virksmõõvvâm leʹbe takai pueʹrrvuõđ diõtt. Lââʹssen čääʹccjååttlõklääʹjj 102 § 4 momeeʹnt 
mieʹldd: ”jõs ǩiõld leʹbe rääʹjtõs mieʹrree kååʹdd eʹtǩǩõõzzâst, tõt âlgg mieʹrreed eʹtǩǩõõzz meâldlânji, 
ǥõõi ij eʹtǩǩõõzzâst räʹtkkjummuš leäkku taarblaž meerlai tääʹsspeäʹllsa ǩiõttʼtõõllmõõžž leʹbe 
vooudla õhttnažvuõđ diõtt leʹbe mõõn-ne jeeʹres   määiʹnest.”       

Jååttlõk- da saaǥtemkoontâr ǩečč, što kååʹdd eʹtǩǩõõzz meâldlaž 20 ǩilomettar 
hooddrääʹjtõs lij taarblaž vuõidõõttâmreedd čääʹccvuuʹd staanvuõđ pueʹrummšen, 
luâđ âânnmõš virksmõõvvâm de takai pueʹrrvuõđ diõtt. ELY-kõõskõõzz ouʹdde 
puʹhttem, vuõjdõõttâm pääiʹǩ staanvuõđ kuõskki huõlid tuäivva vaʹstteed voudda 
mieʹrreem päärai raajjâm kiõldin. Jååttlõk- da saaǥtemkoontâr kuâđđ kååʹdd 
tuʹmmjemnalla vuõidõõttâmreddvuuʹd mieʹrǩǩummuž čääʹccjååttlõklääʹjj 87 § 
meâldlain vaartemmiârkin vuõidõõttâmpääiʹǩest, kook õõlǥči lââʹzzted võnnsivuiʹm 
jååʹttji tääʹrǩesvuõđ vuuʹdest.  

Mokstõõzz ǩiõldast da rääʹjtõõzzâst  
Tuʹmmstõk ij kuõskk veʹrǧǧ-, vuõsshååid- da peälštemtuâjai tuejjummšid, 
Peälštõõttâmviõǥǥi tååimai praavmõõžž leʹbe jeeʹres viâltʼteʹmes čääʹccjååʹttemneävvain 
jååttmõõžž. 

Viõʹǩǩe puättmõš 
Tuʹmmstõk puätt viõʹǩǩe 31.8.2022 looǥǥeen vueítlvast muʹttemooccmõõžžâst huõlǩâni 
da lij viõǥǥâst mieʹrrääíj. Muʹttemooccâmveʹrǩǩneǩ vuäitt kuuitâǥ ǩe ĺdded tuʹmmstõõǥǥ 
tiuʹddepiijjmõõžž. 

Meârkkmõš maddu  
Tuʹmmstõk mieʹrǩǩee mieʹldddõssân åårrai mäddkaartâst eʹtǩǩõõzz meâldlânji. 
Meârkkmõõžžâst vasttad Aanar kåʹdd.  

Tuʹmmstõõǥǥâst kuultummuš  
 

Traficom teâđat tän tuʹmmstõõǥǥâst kuultõõzzin Traficom neʹttseeidain (Ääiʹjpoddsaž > Kuultõõzz da 
õõlmâsteâttanouddmõõžž).  
 

Tuʹmmstõõǥǥ teâttan ouddmõš 
 

Väʹvllkoontâr
Aanar kåʹdd 

Iʹlmmtõs tuʹmmstõõǥǥâst 
 
Lappi jieʹllemvueʹǩǩ-, jååttlõk- da pirrõskõõskõs, 
Lappi pååʹles-strooiʹtel 

Lââʹssteâđaid oudd 
 

Anna Mesimäki 
 

Puh. 029 534 6163 
Neʹttpååšt: anna.mesimaki@traficom.fi 

 
 

 
 
Mähss 

 
Tän tuʹmmstõõǥǥâst peʹrrje eʹtǩǩõõzz tuejjeeʹjest jååttlõk- da saaǥtem-ministeria 
raʹvvjõõzz meâldlaž määus 570 euʹrred.   

 
 
 

Suåvtõllum šiõttõõzz 
 

Vaaldšemlääʹǩǩ (434/2003) 11 §, 62 a § 
Čääʹccjååttlõklääʹǩǩ (782/2019) 54 §, 101–104 § ja 133 § 
Jååttlõk- da saaǥtem-ministeria šiõttõs Jååttlõk- da saaǥtemkoontâr jååttlõõǥǥ kuõskki 
määuslain määusain (1452/2019) 2 § da mieʹlddõs 

 
 

Muʹttemooccmõš 
 
Ääʹššvuäzzla, ǩeän vuõiggâdvuõđ, pueʹrrvuõđ leʹbe õõlǥtemvuõđ äʹšš kuâskk, vuäǯǯa 
ooccâd vuõiǥõõzz tän tuʹmmstõʹǩǩe õõlǥteeʹl tuʹmmstõõǥǥ vuõiǥummuš Traficoomâst. 
Vuõiǥeemõõlǥtõsvuäʹppõs lij mieʹlddõssân. 
 
 
 
 
 

Mieʹlddõõzz: 
Vuõiǥeemõõlǥtõsvuäʹppõs 
Mäddkarttvälddõk 

